
Ganapati Vedapada Stava

க³ணபதிவேத³பாத³ஸ்தவ:

விஷ்ணுருவாச -

ஶ்ரீமத்³க³ஜஶ்ரேஷ்ட²முகா²க³ஜாத்மஜ ப்ரஸீத³ பித்ர்யம் ப⁴க³வந்ப⁴வத்³க³ணம் ।
துப்⁴யம் நம: பூரய மந்மநோரதா²ந்க³ணாநாம் த்வா க³ணபதிம் ஹவாமஹே ॥ 1॥
ஶுபா⁴நாம் த்வா நிதி⁴மீஶாத்மஜாக்ஷயம் ஜநாநாம் த்வா ஸர்வதா³பீ⁴ஷ்டஸித்³தி⁴த³ம்
।
க³ணாநாம் த்வா க³ஜவக்த்ரகரம் ஶுப⁴ம் க³ணாநாம் த்வா க³ணபதிம் ஹவாமஹே ॥
2॥
கௌதூஹலம் மே ப⁴வதீ³ஶபுத்ர த்வாம் த்³ரஷ்டுமிஷ்டார்த²த³ விக்⁴நராஜ ।
பா³லாம்ஶுமாலீவ நிஜாம்ஶுபுஷ்டே ஸ்வயம் யஜஸ்வ ப்ரு’தி²வீமுதத்³யாம் ॥ 3॥
ப்ராது³ர்ப⁴வ க³ணேஶ த்வத்பாத³ப⁴க்திமதோ மம ।
நமஸ்துப்⁴யம் ப்ரபந்நாத்மந் ரயிம் வீரவதோ யதா²॥ 4॥
தம் க³ணாதி⁴பதிம் வந்தே³ தா³தும் ஸர்வமநோரதா²ந் ।
ஜாக³ர்தி ய:ஸ்வப⁴க்தாநாம் வஸுவித்புஷ்டிவர்த⁴ந:॥ 5॥
ப்ரஸீத³ஶ்ரீப²லை: பத்³மை: ஶோபா⁴ப⁴த்³ர விநாயக ।
பாலாஶகுஸுமைஶ்ச த்வாம் ஹுவே சித்ராய ராத⁴ஸே ॥ 6॥
த்வத்³ப⁴க்தாநாம் க³ணாதீ⁴ஶ நமஸ்துப்⁴யம் ஶிவாத்மஜ ।
த்வாமாஹு:ஸுஹ்ரு’த³ம் ஸந்த:ஸுவீரம் ஸுரத²ம் ரயிம் ॥ 7॥
வித்³ருமாப⁴ம் க³ணேஶ த்வாம் ரத்நஸிம்ஹாஸநஸ்தி²தம் ।
ஸ்தௌமி வரோந்முக²ம் நித்யம் ப்ரியமேத⁴முபஸ்துதம் ॥ 8॥
யேந ஸம்ஹரஸி ப்³ரஹ்மம்ஸ்த்வத்³ப⁴க்தார்திம் க³ணேஶ்வர ॥।
ஸ து ஸுக்ரு’திநாம் பாதா தீ³ர்க⁴ஸ்தே அஸ்த்வங்குஶ:॥ 9॥
ஸர்வகாமாஸ்து யே ஸத்³பி⁴ர்விநாயகவிசக்ஷணை: ।
போ⁴கா³தி³பி: ⁴ ஸதா³ஸம்பந்மதா³ய பரிஷிச்யஸே ॥ 10॥

க³ணபதிவேத³பாத³ஸ்தவ:

ப்ரஸந்நமிவ பா³லார்கம் ப்ரியம் சாஸ்தார்கமுத்தமம் ।
நமோ க³ணபதே துப்⁴யம் ரயிம் ஸஹஸ்ரவர்சஸம் ॥ 11॥
நமஸ்தே ஸ ப⁴வேத்³வித்³வாநாகார:ஸர்வஸுஹ்ரு’தா³ம் ।
யஸ்த்வாம் க³ணபதே த்⁴யாயேத³ந்த: ஶுப்⁴ராவதா பதா²॥ 12॥
ஸ்மராமி சேத்³க³ணேஶ த்வாம் நிர்யாந்தீந்த்³ரியது³ர்ஜநா: ।
ப்ரஸீத³ க்ரு’பயா வேகா³தே³தே வாதா இவோரவ:॥ 13॥
ப³பூ⁴வு: கில விக்⁴நேஶ த்வாமாராத்⁴ய க்ரு’தஶ்ரிய: ।
நமஸ்தே ப³ஹவஸ்தாத புரா வயம் ச ஸூரய:॥ 14॥
ஸ்கந்தா³க்³ரஜாதௌ³ ஶுப⁴கர்மணாம் க: பூஜ்யஸ்த்வத³ந்ய:ஸகலாமராணாம் ।
துப்⁴யம் நமஸ்தேऽகி²லவிக்⁴நஶத்ரோ அஸ்ய விஶ்வஸ்ய பு⁴வநஸ்ய ராஜா ॥ 15॥
த்வம் க்ரீட³ஸே யதா² தே³வ்யா க³ணேஶாங்கநிஷண்ணயா ।
பாஹி ந:ஸததம் ஸாகம் தயா வர்த்³த⁴ஸ்வ ஸுஷ்டுத:॥ 16॥
த்வமேவாபீ⁴ஷ்டதோ³ऽஸீதி நித்யம் க³ணபதேऽர்தி²நாம் ।
ப்ரஸீத³ ப்ரார்த²யேதஸ்த்வாம் ந்ரு’பி⁴ர்யதோ விநீயஸே ॥ 17॥
த்வாம் க³ணேஶ்வர ஸம்ஸாரதுஷாரார்தி³தவிக்³ரஹ: ।
ப்ராது³ர்ப⁴வ நமஸ்துப்⁴யம் ஸ்துஷே மித்ரமிவ ப்ரியம் ॥ 18॥
நமஸ்தே விக்⁴நராஜாஶு நிவாரய ஶுபே⁴தரம் ।
த்வமேவாஸி ஜக³த்ஸர்வம் யத்³பூ⁴தம் யச்ச ப⁴வ்யம் ॥ 19॥
பரத்ரேஹ ச ஸௌக்²யாய த்வாமேவாஹம் க³ணாதி⁴ப ।
ஶரணம் ச முமுக்ஷூணாம் ப்ரஶம்ஸந்தி ப்ரஶஸ்திபி: ⁴ ॥ 20॥
த்வாமாஹு: கவயஶ்சித்ரமவேத்³யமஜமவ்யயம் ।
க³ணேஶ வித்³யாகாமாநாமாவிப்ரமா மநீஷிணம் ॥ 21॥
ஶோணாப்³ஜஸ்ரக்³ப⁴ராஶ்லிஷ்டம் ஸுதா⁴ம்ஶுப²லஸந்நிப⁴ம் ।
க³ணேஶம் நௌமி தம் வாண்யம் யோ ராயோ வநிர்மஹாந் ॥ 22॥
அஸதா³ஜ்ஞாம் ஸுஹ்ரு’த்³ரக்ஷாம் விக்⁴நேஶ த்வயி குர்வதி ।
ஸுகீ² ப⁴வதி கௌமாரீ ஈஶாநோ அப்ரதிஷ்குத:॥ 23॥
அநாத²நாத² விக்⁴நேஶ நமஸ்துப்⁴யம் ப்ரஸீத³ ந: ।
மாத்³ரு’ஶாம் க்ரு’பணாநாம் ச த்ராயதாம் மருதாம் க³ண:॥ 24॥

க³ணபதிவேத³பாத³ஸ்தவ:

மூஷகாஸந ஸர்வேஷாம் வராணாமுத்தமோத்தமம் ।
ப்ரசோத³ய நமஸ்துப்⁴யம் யஸ்தே ஸகி²ப்⁴ய ஆவரம் ॥ 25॥
ஸஹாயமஸ்மாகமதோ² நியுத்³தே⁴ ப⁴வாத்தஶஸ்த்ர:ஸததம் க³ணேஶ ।
நமோஸ்து துப்⁴யம் து³ரிதாஹிதாத்மநாம் த்வயாத்⁴யக்ஷேண ப்ரு’தநா ஜயேம ॥ 26॥
த்வமேவ லோகரக்ஷார்த²ம் ஜாக³ர்ஷி க³ணநாயக ।
ப்ரதா³தும் ப்ரேரயஸ்யக்³நிம் தே³வம் தே³வேப்⁴யோ ஹவி:॥ 27॥
ப⁴வாம: பீடி³தா நித்யம் க³ணேஶ வ்ரு’ஜிநாஹிதை: ।
பாதும் து³ஷ்க்ரு’தஶத்ருப்⁴ய: ப்ரத்யங்ந:ஸுமநா ப⁴வ ॥ 28॥
விநாயக நமஸ்துப்⁴யம் ஸூநவே தஸ்ய ஶூலிந: ।
யஸ்தமிஸ்ரக்ஷயாயோச்சைராஸூர்யம் ரோஹயத்³தி³வி ॥ 29॥
த்வதா³ஜ்ஞயா கிலாக்³நீந்து³பா⁴நவஸ்தே க³ணேஶ்வர ।
ஸததம் நிர்மலாம்ல்லோகாநாயே தந்வந்தி ரஶ்மிபி:⁴ ॥ 30॥
ஹந்தாரம் ஸர்வபாபாநாம் பாதாரம் புண்யகர்மணாம் ।
க³ணேஶ ஸ்தௌமி லோகாநாமத்⁴யக்ஷம் த⁴ர்மணாமிமம் ॥ 31॥
யோ விநோத³யதீஶாங்காது³மாங்கம் த்³விரதா³நந ।
க³ர்ப⁴ச்சி²தோ³மிலே ஏதாவத்⁴யக்ஷம் த⁴ர்மணாமிமம் ॥ 32॥
யஶ்சிந்த்யதே ஜிதக்ரோதை⁴ரபுநர்வ்ரு’த்தயே பு³தை: ⁴ ।
தம் நமாமி க³ணாதீ⁴ஶமத்⁴யக்ஷம் த⁴ர்மணாமிமம் ॥ 33॥
மநோநிதி⁴ப⁴ர: ஸோம: கரிவக்த்ரம் ப்ரணம்ய யத் ।
அவாபாவ்ரு’த்தமுக்திம் தம் வந்த³ஸ்வ மாருதம் க³ணம் ॥ 34॥
யதஸ்த்வம் விபதா³ம் ஹந்தா தா³தாஸ்யகி²லஸம்பதா³ம் ।
அதோ க³ணபதே ஸத்³பி⁴ர்ந்ரு’பி: ⁴ ஸுவீர உச்யஸே ॥ 35॥
யாசே தத்காஞ்சநம் தே³ஹி க³ணேஶ த்வாமகிஞ்சந: ।
யத்தத்க்ரு’பணரக்ஷார்த²ம் ஜேஷிஜிஷ்ணோஹி தம் த⁴நம் ॥ 36॥
விநாயகாஶேஷஜக³த்ப்ரணாயக ப்ரஸீத³ ந:ஸ்வீக்ரு’த பத்³மபங்கஜ ।
க்ரு’பார்ணவ த்வச்சரணாப்³ஜஸேவிநாமஶ்வபதே கோ³பத உர்வராபதே ॥ 37॥
புந: கிமாக³ச்ச²ஸி பாபஸங்க⁴ த்வத்பீடி³தோऽஹம் ஶரணம் க³ணேஶம் ।

க³ணபதிவேத³பாத³ஸ்தவ:

ப⁴ஜாமி நிர்லஜ்ஜ ப⁴வத்ப்ரஸங்கா³ந்நிவர்தஸ்வ ஹ்ரு’த³யம் தப்யதே மே ॥ 38॥
பயோத³இவ விக்⁴நேஶ சாதகம் தோயதா⁴ரயா ।
த³ரித்³ரம் பாஹி மாம் ஸ்நேஹாத்³ராயா விஶ்வபுஷா ஸஹ ॥ 39॥
த்வாமேவ சிந்தயே துப்⁴யம் நம:ஸித்³தி⁴விநாயக ।
வரேண்யம் வரத³ம் ஸர்வம் மருத்ஸு விஶ்வபா⁴நுஷு ॥ 40॥
ஶிவௌ ச ஶ்ரவணம் நேத்ரம் ஶிவப⁴க்தஶ்ச கேஶவ: ।
யோ நார்சதி க³ணேஶ த்வாம் ந ஹிஷஸ்தவநோ மம ॥ 41॥
யஸ்த்வம் ப⁴வஸி ஸந்நத்³தோ⁴ வந்தே³ தம் த்வாம் க³ணேஶ்வரம் ।
த்வத்³ப⁴க்தாரிவிநாஶாய ஸ்தி²ரோ ரணாய ஸம்ஸ்க்ரு’த:॥ 42॥
க³ணேஶ ந்ரு’த்யத்த்வத்பாத³த்ரிபுரத்⁴வம்ஸிபீ⁴ர்யத: ।
ஶிவாக்³ரே கில த⁴ர்மாம்ஶோராஹரயோ ரத²யுஜ:॥ 43॥
விக்⁴நேஶ த்வத்கரோத்ஸ்ரு’ஷ்டதோயக்ரீடா³ரவாத்கில ।
ப⁴வத்யுத்³விஜிதா பா⁴நோராஹரயோ ரத²யுஜ:॥ 44॥
க்ரீட³தஸ்தே வியந்நத்³யாம் ஶ்ருத்வா விக்⁴நேஶ ப்³ரு’ம்ஹணம் ।
பீ⁴தா ப⁴வந்தி சண்டா³ம்ஶோராஹரயோ ரத²யுஜ:॥ 45॥
த்வமேவ க³திருத்தமா ப⁴வாகுலிதசேதஸாம்
க³ணேஶ கருணாம்பு³தே⁴ ஸுரேஶ ஶரணார்தி²நாம் ।
ப⁴வந்தமேவ ஸந்ததம் ப⁴ஜாம்யசஞ்சலேக்ஷணை:

பஶ்யேம ஶரத:³ ஶதம் ஜீவேம ஶரத:³ ஶதம் ॥ 46॥
கரீந்த்³ரமுக² பா⁴ரதீம் சதுர்முக²முகோ²த்³க³தாம்
ஸ வேத³ லோகஸம்மதாம் ப⁴வந்தமேவ ஸம்ஸ்மரே ।
ததா³ வயம் ஶஶிப்ரப⁴ம் விபக்ஷநேத்ரபா⁴நுபி:⁴
பஶ்யேம ஶரத:³ ஶதம் ஜீவேம ஶரத:³ ஶதம் ॥ 47॥
த்ரிநேத்ரபுஷ்கரம் மிநஶ்ரியம் த்வதீ³யமுஜ்ஜ்வலம்
ப்ரபு²ல்லவித்³ருமப்ரப⁴ம் ஸ்மரந்தி யந்மஹாஶுப⁴ம் ।
தத³த்³ய ஸர்வகாமத³ம் விநித்³ரநிஶ்சலேக்ஷணை:

பஶ்யேம ஶரத:³ ஶதம் ஜீவேம ஶரத:³ ஶதம் ॥ 48॥
த்வமேவ கு³ணமாத்மாநம் க்ரு’தக்ரியமவிக்ரியம் ।

4 sanskritdocuments.org



க³ணபதிவேத³பாத³ஸ்தவ:

க³ணேஶ ஶ்ருதஸம்பூர்வம் வித்³மாஹி த்வா த⁴நம் ஜய ॥ 49॥
ப்ரக்ஷாலிதப⁴வத்பாத³ க³லந்தி ஷண்முகா²க்³ரஜ ।
பாபகண்டூ³நிஹத்யை த்வாமபோ யாசாமி பே⁴ஷஜம் ॥ 50॥
க³ணேஶ மாம் ரக்ஷஸி பூஜயா சேத்ப்ரீதிர்பு³தா⁴நாம் நிருபாதி⁴காரா ।
பூர்வம் ந சேத்ஸத்க்ரு’தமாநயோகா³த்³விதந்வதே ப்ரதி ப⁴த்³ராய ப⁴த்³ரம் ॥ 51॥
அர்கமண்ட³லமத்⁴யஸ்த²ம் புருஷம் த்³விரதா³நந ।
ஹிரண்மயம் ப⁴ஜாமஸ்த்வாமுத்³வயந்தமஸஸ்பரி ॥ 52॥
விக்⁴நேஶ மத்³து³ஷ்க்ரு’தஶத்ருவர்க³ம் வ்ரு’த்ரம் புராராதிமிவாமரேஶ: ।
குருஷ்வ ஶாந்திம் மம குக்ஷி வஹ்நேஸ்த்வம் மாயாபி⁴ரநவத்³யமாயிநம் ॥ 53॥
அர்த²வாஞ்சா²ம் த³தா³தீதி சேதஸ்யேதாந் விநாயக: ।
ப்ரதிஜாநீஹி லோகாநாம் ஜயதாமிவ து³ந்து³பி: ⁴ ॥ 54॥
விஶ்ராண நாத³மிஷ்டாநாம் க³ணேஶாக்³ரே ஸுகர்மிணாம் ।
த்வமேவ வந்த்³யபாத³ஶ்ரீரஸி ப்ரியோ நோ அதிதி:²॥ 55॥
க்ரௌஞ்சாராதிகு³ரோ துப்⁴யம் நம: ஶங்கரநந்த³ந ।
விக்⁴நேஶ ப⁴வது:³கா²ர்த அஸ்மா அஸ்மா இத³ந்த⁴ஸ:॥ 56॥
ஹேரம்ப⁴ த்வாமஹம் தஸ்மாத்ப்ரார்த²யே ப⁴க்தவத்ஸல ।
க்ரு’பாப்³தே⁴ த்வத்ப்ரபந்நாநாம் யத்³தி³த்ஸஸி ஸ்துதோ மக⁴ம் ॥ 57॥
ப்³ரஹ்மாணம் ஶங்கரம் விஷ்ணுமேகத³ந்தம் விது³ர்பு³தா: ⁴ ।
த்வாமேவ ஸகலாம்ல்லோகாநக்³நிம் ச ஹவ்யவாஹநம் ॥ 58॥
அபுண்யஹிம்ஸாஶுப⁴ரக்ஷணத்வாத்ப்ரயோஜநம் மந்மத²வைரிபுத்ர ।
ஸதாம் மதிர்நாஸ்தி க³ணேஶஹ்ரு’த்³யா ஸத்யம் ப்³ரவீமி வத⁴ இத்ஸதஸ்ய ॥ 59॥
ஹ்ரு’தி³ வா ஶிவயோரக்³ரே ப³ஹிர்வாஸி க³ணேஶ கிம் ।
ஸம்ஶயம் த்³ரஷ்டுமேதி த்வாமிதி வா இதி மே மந:॥ 60॥
க³ணேஶ த்வத்கடாக்ஷஶ்ரீபக்ஷே தே ச ஹி கேவலம் ।
அலம் கமகி²லார்தா²நாமந்யம் பக்ஷம் ச ந ப்ரதி ॥ 61॥
உமாவ்ரு’ஷாங்கயோரக்³ரே யத்ர விக்⁴நேஶ வர்தஸே ।
ஸேவந்க்ரு’தநமஸ்காரஸ்தத்ர தே³வாँஉபஹ்வயே ॥ 62॥

கைவல்யப்ராப்தயே ச ஶ்ரீவாக்ஸந்தாநாபி⁴வ்ரு’த்³த⁴யே ।
க³ணேஶ யாஸ்த்ரிலோகாநாம் க்³ரு’ணந்தி விப்ர தே தி⁴ய:॥ 63॥
ஸமஸ்த தே³வதாமூர்தே ஸாதூ⁴ந்பாஹி க³ணாதி⁴ப ।
ப்ரஸீத³ பூ⁴ஸுரைர்த³த்தம் பிபா³ ஸோமம்ரு’தூँரநு ॥ 64॥
பரஸ்பரம் ஸுஸம்ஸ்ப்ரு’ஷ்டம் பித்ரு’புத்ரகயோரிவ ।
ப்ரஸித்³தோ⁴ விக்⁴நராஜாஹம் த்வமஸ்மாகம் தவஸ்மஸி ॥ 65॥
யத்³ப⁴க்தவரதோ³ऽஸீதி விக்⁴நேஶாப⁴க்தவிக்⁴நத³ ।
க்ரு’தார்தோ²ऽஸ்மி ப⁴வத்³யோகா³து³தோதத்ஸத்யமித்தவ ॥ 66॥
ப்ரஸாத³ஸுமுகோ²ऽஸ்மாகம் ப்ராது³ர்ப⁴வ க³ணேஶ்வர ।
த³தி⁴க்ஷீராஜ்யயுக்தாந்நம் ப்ரதே வயம் த³தா³மஹே ॥ 67॥
யத்தத்ஸமஸ்தவித்³யாநாம் ஜந்மக்ரு’த்³வாஸி ஸம்பதா³ம் ।
க³ணேஶாலிங்கி³தாம் லக்ஷ்மீமதா² நோ வர்த்³த⁴யா கி³ர:॥ 68॥
நமஸ்தே தே³வதே³வேஶ க³ணேஶ கருணாநிதே⁴ ।
த்வத்ப்ரஸாதா³த்ஸதா³ஸ்மாகம் விபூ⁴திரஸ்து ஸூந்ரு’தா ॥ 69॥
நமோ நமஸ்தே த்ரிபுராந்தகாத்மஜ விபாப்மநா புண்யஸமூஹபீடி³தாந் ।
பாஹி த்வதீ³யாங்க்⁴ரிஸரோருஹாஶ்ரிதாம்ஸ்த்வம் ந: பஶ்சாத³த⁴ராது³த்தராத்புர: ॥
70॥
க³ணேஶ்வர த்வாம் ப⁴க³வாந்ப்ரஸூஸ்தாம் ஶம்பு⁴ஸ்த்ரிலோக்யாம் ஸுதலாப⁴கீர்திம்
।
ப்³ரஹ்மர்ஷிதே³வத்³விஜகீர்தநீயம் ரு’தப்ரஜாதாம் ப்³ரு’ஹதீமவிந்த³த் ॥ 71॥
க³திஸ்த்வமேவேதி க³ணேஶ ஜாநே துப்⁴யம் நம:ஸ்கந்த³கு³ரோ ப்ரஸீத³ ।
த்வத்பாத³ப⁴க்த்யாகி²லகாமதா³தா அஹம் தே³வாநாமுத மர்த்யாநாம் ॥ 72॥
தஸ்ய ப்ரஸூநும் ஶரணம் ப்ரபத்³யே க³ணேஶ்வர த்வாம் தருணேந்து³மௌலே: ।
ய: ஶூலபாணே:ஸ்வபு⁴ஜப்ரதாபாதே³க இத்³ராஜா ஜக³தோ ப³பூ⁴வ ॥ 73॥
ஜாநாதி கிம் தேந ஹி யத்³தி⁴ பாரம் ய:ஸர்வவித்³யாரமணோऽபி ஸாக்ஷாத் ।
மஹத்³க³ணேஶாகி²லதே³வராஶி: ஸோ அங்க³ வேத³ யதி³ வா ந வேத³॥ 74॥
நமஸ்குரு க³ணாத்⁴யக்ஷமேதம் சித்தம் ப⁴ஜாந்வஹம் ।
வரதோ³ஹிஸ்வப⁴க்தாநாமயம் ஶிவாபி⁴மர்ஶந:॥ 75॥

மாஹாத்ம்யம் கோ நு ஜாநாதி தவ ஸ்வர்க³ப²லார்தி²ந: ।
வீதவிக்⁴நம் க³ணேஶார்யாஸ்த்வயா யஜ்ஞம் விதந்வதே ॥ 76॥
உபாஸ்யேऽமும் க³ணாதீ⁴ஶம் போ⁴ சேத:குத்ர க³ச்ச²ஸி ।
ஶ‍்ரு’ணுஷ்வார்யமநாயாத விஶ்வவிந்மநஸஸ்பதி:॥ 77॥
ப⁴க்தவாத்ஸல்யகாருண்யாத³ஸ்மாந்பாஹி க³ணாதி⁴ப ।
கிமுத த்வத்³கு³ணாம்ஸ்தோதும் பு⁴வநஸ்ய பதே வயம் ॥ 78॥
யதோ க³ணபதே ப்ராப்தக³ஜாகாரோऽஸி கௌதுகாத் ।
அத:க்ஷிதீந்த்³ரமத்⁴யேऽபூ⁴தி³போ⁴ ராஜேவ ஸுவ்ரத:॥ 79॥
த⁴ர்மைகஶரணாந்ரக்ஷ ஸாதூ⁴ந்விக்⁴நேஶ ஸுவ்ரதாந் ।
பாபாநி கோ³த்³விஜாதீநாம் ஜஹி ரக்ஷாம்ஸி ஸுக்ரதோ ॥ 80॥
க³ணேஶ த்வாம் மஹாயோகீ³ஸ்மரதீந்த்³ரியமாருதாந் ।
நிக்³ரு’ஹ்ய சித்தாநிந்த்³ரஸ்ய அபீ⁴ஶூँரிவ ஸாரதி:²॥ 81॥
ஶ்ரீபார்வதீபுத்ர தவ ப்ரஸந்நம் பாதா³ரவிந்த³ம் ஶரணம் ப⁴ஜாம: ।
க³ணேஶ நஸ்த்வத்கருணாவிஶேஷாத்ஸதா³ஸுக:³ பிதுமாँ அஸ்து பந்தா:²॥ 82॥
இஷ்ட்வா த்வாம் விக்⁴நராஜார்யாம்ஶ்சதுர்வர்க³ப²லார்தி²ந: ।
லப⁴ந்தே ஸ்வாநுகூலார்தா²ந்ஸாகமேகேந கர்மணா ॥ 83॥
தயைவ வேத்³யமௌலிஸ்த்வம் ஶ்ருதிவாசா க³ணேஶ்வர ।
த்ரயீமயீ த்வது³த்³தா⁴ர்ய யஜ்ஞம் த³தே⁴ ஸரஸ்வதீ ॥ 84॥
விநாயக த்வாம் ப்ரணமாமி ஸத்³பி⁴ர்விக்⁴நாபஹத்யை ஶுப⁴கர்மநிஷ்டை:² ।
ஆராத⁴நீயம் ஸகலாமராணாம் யஜ்ஞஸ்ய கேதும் ப்ரத²மம் புரோஹிதம் ॥ 85॥
த்வாமேவ ஜாநே ஸகலாமராணாம் க³திர்க³ணேஶாப⁴யதா³நத³க்ஷம் ।
ஸதாம் க்ஷிதி:ஸ்வர்க³ஸுகோ²ந்முகா²நாம் நாபி⁴ம் யஜ்ஞாநாம் ஸத³நம் ரயீணாம் ॥
86॥
க³ணேஶாநுக்³ரஹாயாமுமபஸாரய து³ஷ்க்ரு’தம் ।
க்ரது பூ⁴மிஷு விப்ராணாம் ஸோமம் ஸோமபதே பிப³॥ 87॥
கதா³ த்வத்கருணா துப்⁴யம் நமோ விக்⁴நேஶ மாநஸம் ।
வத்ஸம் ப்ரதி யயௌ ஸ்நேஹாதா³தே⁴நுரிவ தா⁴வது ॥ 88॥
யதி³ வா கமலார்தி²ஹ்ரு’ச்சி²ஶோர்க³ணபதேர்முதே³ ।

ரக்தபத்³மஸிதாம்போ⁴ஜைர்யஜஸ்வ ஜாதவேத³ஸம் ॥ 89॥
தஸ்மாத்த்வமேவ விக்⁴நேஶ பாவந:ஸர்வதா³ ப⁴வ ।
ஸ ஸ்வாமீ ஶ்ரேயஸே யஸ்மாத்³யோ அஸ்மாந்வீர ஆநயத் ॥ 90॥
ஸஶ்ரீகம் தவ ஸாமர்த்²யம் விக்⁴நராஜாஶ்விநௌ கில ।
அபூ⁴தாம் த்வத்பத³த்⁴யாநாத்கவீ க³ம்பீ⁴ரசேதஸா ॥ 91॥
ததா²பி ந த்வா விபு³தா:⁴ ஸ்மரந்தி விக்⁴நேஶ ந: பாஹி க³திஸ்த்வமேவ ।
இஷ்டம் ஸ்வகர்ம தது³பாஸ்த்யபா⁴வாத்புர: பஶ்யந்தி நிஹிதமரதௌ ॥ 92॥
ஸுஹ்ரு’த்³ப⁴வர்தி⁴விக்⁴நேஶ த்வந்முதே³ க்ரு’தகர்மணாம் ।
த்வாமுத்³தி³ஶ்ய க்ரு’தே ப்³ரஹ்மந்யஜ்ஞே யஜ்ஞேந உத³வ ॥ 93॥
வந்தே³ ப்ரபந்நம் தநயம் க³ணேஶம் த்வாம் த³க்ஷிணாமூர்தி ஶிவஸ்ய தஸ்ய ।
யம் பூ⁴ஸுரா:ஸர்வஹ்ரு’தி³ ப்ரவேஶமேகம் ஸந்தம் ப³ஹுதா⁴ கல்பயந்தி ॥ 94॥
த்வமேவ ஶம்பு⁴ர்ஹரிரப்³ஜயோநிர்க³ணேஶ கல்யாணநிதே⁴ நமஸ்தே ।
த்வத³ர்பிதம் யஜ்ஜக³த³ந்தராத்மம்ஸ்தந்மே ஜுஷஸ்வ ஶிபிவிஷ்ட ஹவ்யம் ॥ 95॥
க³தி:ஸகலபூ⁴தாநாம் க³ணேஶ ஸ்மரணம் தவ ।
சரணஸ்வர்ணபத்³மாப்⁴யாமஸ்மாகமுத்தமம் க்ரு’தி⁴ ॥ 96॥
க³ணேஶாஶ்ரமவர்ணாநாம் கு³ரவே ப்³ரஹ்மமூர்தயே ।
ஸாக்ஷாத்³ப⁴வ நமஸ்துப்⁴யம் விப்ராய ப்³ரு’ஹதே ப்³ரு’ஹத் ॥ 97॥
ஐராவதாஸந ஸ்துத்யோ ப⁴வஸி த்வம் க³ணாதி⁴ப ।
ஆகு²யாநோऽபி தே³வாநாமத்³தா⁴ தே³வ மஹாँ அஸி ॥ 98॥
ப்ரஸீத³ நிக்ஷேப இவாத⁴நஸ்ய த்வத்பாத³ப⁴க்தஸ்ய த³யாநிதே⁴ மே ।
நமாமி விக்⁴நேஶ்வர ஸர்வதா³ த்வாம் ப்ரசேதஸமம்ரு’தம் ஸுப்ரதீகம் ॥ 99॥
ப்ரஸீத³ பாஹி விக்⁴நேஶ நமஸ்தே ஶரணார்தி²நாம் ।
ப்ரதா³தும் த்வமபீ⁴ஷ்டார்தா²நேவாஶூர உத ஸ்தி²ர:॥ 100॥
க³ணேஶ்வராதப்தஹ்ரு’தா³மிநாம்ஶுபி⁴ர்க்³ரீஷ்மே ம்ரு’து³ர்வாதஶிதாம்ஶுஶீதல: ।
த்வம் ஸர்வதா³ ரக்ஷஸி பீ⁴தசேதஸாம் த³க்ஷோ தே³வாநாமஸி ஹி ப்ரியோமத:³ ॥
101॥
நிவாரயாஜ்ஞாநப⁴வாந்த⁴காரம் க³ணேஶ கல்யாணநிதே⁴ நமஸ்தே ।
பாஹி ப்ரஸீத³ ஶ்ருதவத்ஸலத்வாத்³தே³வ இவ ஸவிதா ஸத்யத⁴ர்மா ॥ 102॥

க³ணபதிவேத³பாத³ஸ்தவ:

த³தா³ஸி யஸ்த்வம் கில பா⁴ரதீம் ச க³ணேஶ லக்ஷ்மீம் ப⁴வதா³ஶ்ரிதாநாம் ।
தே த்³வேऽது⁴நா வாக்கமலாச தை³த்யாந்ஸத்த்வம் நோ வீரவீர்யாய சோத³ய॥ 103॥
ஸ்வஸ்த²சித்தம் க³ணேஶ த்வாம் ஸ்துவந்தி ப்ரீதிபா⁴வத: ।
ப⁴வந்தம் புண்யவந்தஸ்து ஶுத்³த⁴ம் ஶுத்³தே⁴ந ஸாம்நா ॥ 104॥
நமாமி விக்⁴நராஜஸ்த்வம் த்வமேவ ஸர்வவாஹநம் ।
த்வமேவ வபுர்ஹ்ரு’த்³ஸ்தா²ந: பாதா ஸோமாநாமஸி ॥ 105॥
க³ணேஶோயமிதீஹ சிந்தயதாம் ।
ஹரத்யாயவிதா³ம் ஸர்வாம் அஸுரேப்⁴ய:॥ 106॥
மக²காமாரித்ரிநயநாத்மஜோऽஸி த்வம் ரக்ஷஸாம் ரு’துவிகா⁴தகாரிணாம் ।
ஹந்தா கரீந்த்³ரமுக²ஸோமவீருத⁴ம் யஜமாநே ஸுந்வதி த³க்ஷிணாவதி ॥ 107॥
வரப்ரத³ம் க³ணேஶம் நமஸ்கரோமி நித்யம் ।
ஸுரோத்தமம் ஸுராணாம் ச ரதீ²தமம் ரதீ²நாம் ॥ 108॥
த்⁴ரு’தாங்குஶக³ணேஶ த்ரிநேத்ரதநயாஸ்மாந்பாஹி ।
த்வதீ³யாங்க³ஹஸ்தமுஷ்டிர்த³க்ஷிணா பாத்வம்ஹஸ:॥ 109॥
அக்ஷ்வித்வம் ஶூலபாணேஸ்த்வத்பிதுஸ்தா அபூ⁴வந் ।
விக்⁴நேஶ பா⁴ந்தி ஶ்ரீபி⁴ர்யாபி⁴ர்வா ஸூர்ய:ஸஹ ॥ 110॥
த³ந்திஶ்ரேஷ்ட²முக:² பாஶஹஸ்த:ஸிந்தூ³ரவர்ணோ க³ணேஶ: ।
தா³தும் ந: ஶ்ரியமாயாதி தீ³ப்திமாந்பு⁴வோ ஜநஸ்ய தி³வ்யஸ்ய ராஜா ॥ 111॥
கிம் நு க்³ரஹாநுக்³ரஹதாவிசித்ரம் ப⁴வத்ஸஹாயோऽஸ்தி யதீ³ஶபுத்ர ।
ப்ரஸீத³ விக்⁴நேஶ ப⁴வத்ப்ரஸாதா³த்³யம் காமயே தம் தமுக்³ரம் க்ரு’ணோமி ॥ 112॥
த்⁴யாயாமி தம் காஞ்சநஶைலகுக்ஷௌ க³ணேஶ்வரம் கிம்புருஷப்ரஸித்³தா:⁴
யம் கிந்நராஸ்தும்ப³ருநாரதா³த்³யா: பூர்ணக³ப⁴ஸ்திமீளதே ஸுபாணிம் ॥ 113॥
துப்⁴யம் நமஸ்தே க்ரு’தவஹ்நிமூர்திஸ்த்வமேவ விக்⁴நேஶ்வர ஜாதலீல: ।
த³தா³ஸி ஸங்கோ³ப்ய தயா விஶேஷாத்³பா⁴க³ம் தே³வேப்⁴யோ ஹவிஷ: ஸுஜாத ॥
114॥
கோ நு த்வத³ந்யம் ஶரணாக³தா: ஶ்ரிய: ப்ரஸீத³ விஶ்வேஶ்வர ப⁴க்தவத்ஸல ।
த்வதா³ஶ்ரிதம் ஶிஷ்யமிவாந்வஹம் கு³ரு:ஸுநீதிபி⁴ர்நயஸி த்ராயஸே ஜநம் ॥ 115॥

க³ணபதிவேத³பாத³ஸ்தவ:

சிந்தயே வாஶ்ரயே காமம் ப்ரஸீத³ த்வாம் க³ணேஶ்வர ।
ஸம்பூர்ணமிவ ஶீதாம்ஶும் ஜாதம் பர்வணி பர்வணி ॥ 116॥
க³ணேஶ்வரம் வித்³ருமபத்ரகப்ரப⁴ம் வாமாங்கநிக்ஷிப்தகலத்ரமிஷ்டத³ம் ।
த்⁴யாயேத்ஸ விக்⁴நாதி⁴பதேரநுக்³ரஹாத்ஸர்வாம்ரு’த்³தி⁴ம்ரு’த்⁴நோதி ய ஏவம் வேத³
॥ 117॥
ய இமம் விக்⁴நராஜஸ்ய வேத³பாத³ஸ்தவம் படே²த் ।
ஸ ப⁴வேத்புண்யக்ரு’த்³தீ⁴மாந்க்ஷணமத்⁴யேऽஷ்டஸித்³தி⁴மாந் ।
ப்ராதர்மத்⁴யந்தி³நே ஸாயம் நித்யம் ய: ப்ரயத: படே²த் ॥ 118॥
அர்வாங்மாஸத்ரயாத்தஸ்ய புரோ பூ⁴த்வா க³ணேஶ்வர: ।
ஜாதிஸ்மரத்வம் விஜ்ஞாநம் வாக்ஸித்³தி⁴ம் சாசலாம் ஶ்ரியம் ॥ 119॥
விஜ்ஞாநம் நிஜரூபஸ்ய ஜ்ஞாநம் சோபநிஷத்³ப⁴வம் ।
த³தா³தி ப⁴க்தவாத்ஸல்யாச்ச்²ரீமாந்ஸித்³தி⁴விநாயக:॥ 120॥
இதி ப⁴விஷ்யோத்தரபுராணாந்தர்க³த: க³ணபதிவேத³பாத³ஸ்தவ:ஸம்பூர்ண: ।

